
(Фанфары)

   Үтүө күнүнэн, манна мустубут күндү, бар дьоммут!
Эмдэй-сэмдэй о5олор, о5о саадын алама5ай үлэһиттэрэ, олохтоох оскуола үөрэнээччилэрэ, учууталлара, иһирэх төрөппүттэр, ытык-мааны кырдьа5астар, нэһилиэк ыалдьыттара!

Бүгүн биһиги Улуу ϴлүөнэ эбэбит биэрэгэр үүнэн-сайдан олорор Үөдэйбит сиригэр кэнчээри о5о аймахха анаммыт о5о саадын саӊа дьиэтин акылаатын түһэриитин үөрүүлээх тэрээһинигэр муһуннубут.

Кырачаан о5олорбут үтүө5э-кэрэ5э уһуллар, өй-санаа, эт-хаан  өттүнэн сайдар алаһа дьиэлэрэ Саха Республикатын правительствотын дьаһалынан, «Саха Сирэ 21-с үйэ5э» республикатаа5ы «Үтүө Дьыала» программа чэрчитинэн, «Ханалас улууһа», «4-с Малдьа5ар нэһилиэгэ» муниципальнай тэриллиилэр үбүлээһиннэринэн тутуллар буолла.
Тутааччы: «СахаДомСтрой» хааччахтаммыт тэрилтэ. Салайааччы Дъячковскай Иван Иванович.

 Бу үөрүүлээх үтүө күӊӊэ, бу дьоллоох дьоро чааска сахалыы сиэринэн  дойдубут, сирбит-уоппут  ичччилэрттэн, Үөһээ Айыылартан көрдөһөн аал уот оттон алгыс тылын этиэхэйин.

(Хомус тыаһа фонограмма)

(Кыра уот оттуу, алгыс  тылы этии, сири-уоту аһатыы сиэрэ-туома. Алгысчыт -Филиппов Р.И.)

Тойук (Осипова М.П.)

Акылаат түһэриитэ (тутааччылар биригээдэлэрэ)

Күндү  Үөдэй олохтоохторо! ϴр сыллар усталарыгар бигиттэнэн сылдьыбыт ыраас ыра санаабыт - тупса5ай көстүүлээх, аныгы олоххо эппиэттиир о5о уһуйаанын акылаата түспүтүнэн э5эрдэ!
Тутааччыларга о5о аймахтан, улахан дьонтон Уруй!
(Мустубут дьон бары: Айхал! Айхал! Айхал!)

Бу  үөрүүлээх  түгэнинэн  тыл  барар  «4-с Малдьа5ар нэһилиэгэ» муниципальнай  тэриллии  баһылыгар Латышев Прокопий Петровичка.
(Латышев П.П.)
Э5эрдэ тылы ылар үүнэр көлүөнэни иитэр – үөрэтэр оскуола директора Самсонов Прокопий Валентинович.
(Самсонов П.В.)
Тылы биэрэбит о5о иитиитигэр эӊкилэ суох үлэлээбит, о5о саадын өр сылларга иилээн салайабыт Самсонова Светлана Петровна5а
(Самсонова С.П.)

Бүгүӊӊү күн хас биирдии нэһилиэк олохтоохторугар - кырачаан о5оттон улахан дьоӊӊо диэри умнуллубат, өйдөбүллээх, долгутуулаах күн. 
Бу түгэнинэн истин санааларын иэйиитин аныыллар биһиги кэнчээри ыччаппыт,  үөрэнээччи о5олорбут.
                                (Ырыа «Үчүгэйиэн, Сахам Сирэ!»)

Кэлэр кэскилбит, кырачаан о5олорбут барахсаттарга ананар тутуубут акылаатын түһэриитин үөрүүлээх тэрээһинин манан түмүктүүбүт.
Аны а5ыйах кэминэн кэрэ5э-сырдыкка уһуйар о5о саадын саӊа дьиэтэ үөрэ-көтө аанын арыйыа диэн эрэнэбит!

(Музыка)

